
Հայաստանի Հանրապետութեան կրթութեան, գիտութեան, մշակոյթի եւ սպորտի նախարարութիւնը 2020 թուականի Օգոստոսի 3-8-ը կը կազմակերպէ Համահայկական կրթական խորհրդաժողովը:

Խորհրդաժողովի նպատակները եւ հիմնական ուղղութիւններն են.

1. կրթութեան ոլորտին մէջ պատասխանատուներու, կազմակերպիչներու հետ քննարկել սփիւռքի կրթական առկայ հիմնախնդիրները, իրագործուող ծրագրերու բարելաւման ուղիները եւ սփիւռքի մէջ ազգային կրթադաստիարակչական գործին աջակցութեան ուղղուած յետագայ համատեղ քայլերը, ծրագրային առաջարկները.
2. գործող մանկավարժներու եւ ուսումնական գործընթացքի այլ մասնակիցներու փորձի փոխանակման, ուղղակի կապերու հաստատման եւ սփիւռքի կրթութեան ոլորտին մէջ առկայ նորարարութիւններուն եւ հնարաւորութիւններուն ծանօթացման համար հարթակի ապահովում:
Խորհրդաժողովին կրնան մասնակցիլ.
· Թեմական եւ Կրթական խորհուրդները (իւրաքանչիւրը՝ 1-2 ներկայացուցիչ),
· կրթութեան եւ դաստիարակութեան խնդիրներով զբաղող համահայկական կազմակերպութիւնները (իւրաքանչիւրը՝ 1-2 ներկայացուցիչ),

· համայնքային կազմակերպութիւնները (իւրաքանչիւրը՝ 1-2 ներկայացուցիչ), 
· կրթական հաստատութիւններու տնօրէնները եւ փոխ տնօրէնները,
· դասագիրքերու եւ ուսումնական նիւթերու /ծրագրերու/ հեղինակները,
· օտարերկրեայ համալսարաններու մէջ հայոց լեզուի դասախօսները,

· մանկավարժները,
· ազգային կրթութեան եւ դաստիարակութեան հարցերով հետաքրքրուած այլ կազմակերպութիւնները

Նպատակայարմարութենէն մեկնելով, վերոնշուած կառոյցները համախորհուրդ ՀՀ կրթութեան, գիտութեան, մշակոյթի եւ սպորտի նախարարութեան հետ՝ կրնան ներկայանալ երկուքէն աւելի ներկայացուցիչներով: 
Խորհրդաժողովը կը գումարուի բաց հրաւէրի ձեւով: Մասնակցելու համար պէտք է լրացնել կից ներկայացուող յայտաձեւը եւ զայն փոխանցել ՀՀ կրթութեան, գիտութեան, մշակոյթի եւ սպորտի նախարարութիւն մինչեւ 2020թ. Յունիսի 22-ը:

Խորհրդաժողովի աշխատանքային ծրագիրը.
Սփիւռքի կրթութեան եւ դաստիարակութեան ոլորտին մէջ գործող մարմիններէն, կազմակերպութիւններէն, կրթական հաստատութիւններէն, սփիւռքի մէջ կրթական գործիչներէն կ՛ակնկալուի ստանալ օրակարգը ձեւաւորող քննարկուելիք հիմնախնդիրներու եւ ծրագրերու վերաբերեալ առաջարկները: ՀՀ կրթութեան, գիտութեան, մշակոյթի եւ սպորտի նախարարութիւնը մեծ նշանակութիւն կու տայ Խորհրդաժողովին օրակարգային հարցերու վերաբերեալ պատուիրակութիւններու նախնական քննարկումներու արդիւնքներու բանաձեւման ու ներկայացման` համապատասխան մասնախումբի զեկոյցի տեսքով:
Ներկայացուցիչ անհատները կրնան հանդէս գալ գիտամեթոտական բնոյթի զեկոյցներով, ներկայացումներով:
Առաջարկներու եւ զեկոյցներու (ներկայացումներու) թեմաներու ներկայացման ժամկէտը 2020թ. Մայիսի 1-ն է:
Առաջարկութիւններու հիման վրայ մշակուած աշխատանքային ծրագիրը, օրակարգի նախագիծը կը ներկայացուի 2020թ. Յուլիսի 1-10-ը՝ խորհրդաժողովին մասնակցելու յայտ ներկայացնողներուն՝ վերջնական դիտարկումները, նկատառումները յայտնելու համար:
Խորհրդաժողովի աշխատակարգը.
Խորհրդաժողովը կը նախատեսէ գումարել լիագումար նիստեր եւ առանձին թեմատիկ մասնախումբերու մէջ բաց քննարկումներ, կլոր սեղաններ, ելոյթներ, մեթոտական-գործնական սեմինարներու ձեւաչափով՝ կախեալ ձեւաւորուած օրակարգէն եւ առաջարկուող զեկոյցներու թեմաներէն:
Խորհրդաժողովին մասնակցութեան եւ լիագումար նիստերու հանդէս գալու նախապատուութիւնը պիտի տրուի ազգային կրթական եւ դաստիարակութեան ոլորտի համահայկական նշանակութիւն ունեցող հարցադրումներ պարունակող զեկոյցներուն:

Յատուկ նպատակայարմարութենէն մեկնելով՝ խորհրդաժողովի, հիմնական օրակարգէն դուրս, ՀՀ կրթութեան, գիտութեան, մշակոյթի եւ սպորտի նախարարութեան եւ տուեալ երկրի կամ տարածաշրջանի ներկայացուցիչներու միջեւ քննարկման նիւթ կրնան դառնալ նաեւ աշխատանքային ծրագիրի մէջ չընդգրկուած եւ տարածաշրջանային կամ երկկողմանի հետաքրքրութիւն ունեցող հարցեր, որոնց լուծումը կրնայ դրականօրէն ազդել տուեալ երկրի կամ տարածաշրջանի մէջ ազգային կրթութեան եւ դաստիարակութեան գործի կազմակերպման վրայ:

Խորհրդաժողովի ֆինանսաւորումը. /նիւթական աջակցութիւնը/
Խորհրդաժողովի ընթացքին Հայաստանի Հանրապետութեան կրթութեան, գիտութեան, մշակոյթի եւ սպորտի նախարարութիւնը կը ստանձնէ մասնակիցներու կեցութեան եւ սնունդի ծախսերը (խորհրդաժողովի սկիզբն ու աւարտը կը համարուին ծրագիրով նախատեսուած առաջին եւ վերջին միջոցառումները): Ճանապարհածասխը կը հոգան մասնակիցները: Մասնակիցներու հաւաքը տեղի կ՛ունենայ Երեւան 2020թ. Օգոստոսի 3-ին:

Պարզաբանումներու, յաւելեալ տեղեկութիւններու, ինչպէս նաեւ առաջարկութիւններ եւ ելոյթներ ներկայացնելու առաջարկութիւններու համար դիմել ՀՀ կրթութեան, գիտութեան, մշակոյթի եւ սպորտի նախարարութիւն.

Հասցէ. 
0010, Երեւան, Վազգէն Սարգսեան 3, Կառավարութեան տուն 2, 

ՀՀ կրթութեան, գիտութեան, մշակոյթի եւ սպորտի նախարարութիւն, սենեակ 315:

Հեռ.` 

374 10 58-13-91

Էլ. փոստ` 
tamara.zalinyan@escs.am կամ spyurq@yahoo.com

Կայքէջ` 
www.escs.am


1

